
Penggunaan ‘Alat Ukurjarak Elektronik (EDM) Untuk Ukur Kadastra

1. Tujuan

Pekeliling ini bertujuan untuk :-

( i ) Membenarkan serta menggalakkan penggunaan alat ukurjarak elektronik
(EDM) dalam ukur kadastra; dan

( ii ) Mengujudkan Peraturan – Peraturan bagi ujian alat ukurjarak elektronik (field
calibration of EDM).

2. Latarbelakang

Penggunaan EDM telah pun bermula lebih dari 2 dekad yang lalu dan teknologi dalam
bidang ini pesat berkembang sehinggalah pada masa ini telah berjaya menghasilkan
kejituan yang baik dan sesuai digunakan bagi ukuran kadastra.

Peraturan Ukur ( Survey Regulation) ini menyentuh secara ringkas sahaja mengenai
penggunaan alat EDM seperti ternyata di :

( a ) Appendix II , 1.2, m.s. 37

( b ) Appendix IA , 4.2, m.s. 32

( c ) Appendix IA , 5, m.s. 33

3. Tapak Ujian EDM



Jabatan ini dengan kerjasama Lembaga Juruukur Tanah , Semenanjung Malaysia telah
membina satu tapak ujian EDM yang pertama di negara ini bertempat di Wangsa Maju
, Setapak, Kuala Lumpur.

Latarbelakang prinsip-prinsip teknikal mengenai :

( a ) pembinaan ;

( b ) ujian ;

( c ) pembetulan dalam ujian EDM.

adalah seperti terkandung di Lampiran A dan B .

4. Penggunaan EDM Untuk Ukur Kadastra

4.1 Penggunaan alat EDM di Jabatan – Jabatan Ukur Negeri dalam ukur kadastra
hendaklah menepati Peraturan seperti di Lampiran D.

4.2 Alat-alat EDM yang digunakan hendaklah terlebih dahulu didalam keadaan
yang baik dan ‘Constant error’ nya tidaklah melebihi 10mm. Sila lihat para
6.4 di Lampiran A.

5. Buku Kerjaluar

Sehingga satu format Buku Kerjaluar yang baru diterbitkan , buku kerjaluar yang ada
sekarang bolehlah digunakan.

6. Tafsiran

Bagi tujuan Pekeliling ini , perkataan EDM bermakna sistem EDM yang mengandungi
satu alat EDM dan dua ‘reflectors’. Jika salah satu daripada tiga komponan tersebut
digantikan/diukur/’defective’/ jatuh atau rosak, maka keseluruhan sistem EDM tersebut
hendaklah diuji semula.

7. Penggunaan Oleh Juruukur Tanah Berlesen

Penggunaan alat EDM bagi ukuran kadastra oleh Juruukur Tanah Berlesen hendaklah
juga menepati seperti syarat – syarat terkandung di dalam Pekeliling ini.

8. Penggunaan oleh Lain-Lain Jabatan Kerajaan dan Badan-Badan Berkanun

Pengarah-Pengarah Ukur bolehlah menggunakan budibicara sendiri untuk



membenarkan lain-lain jabatan kerajaan dan badan-badan berkanun menggunakan
tapak ujian EDM bagi tujuan ujian alat-alat EDM yang dipunyai oleh jabatan-jabatan
kerajaan dan badan-badan berkanun berkenaan.

Prosidur di atas hendaklah dilaksanakan mulai dari tarikh Pekeliling ini.

Lampiran D

Peraturan Penggunaan EDM Untuk Ukur Kadaster

1. Semua Jabatan Ukur Negeri adalah dibenar dan digalakkan menggunakan EDM dalam
kerja-kerja ukur kadastra.

2. Semua alat EDM yang akan digunakan hendaklah diuji sebagaimana syarat-syarat
seperti berikut :-
2.1 Semua alat EDM yang digunakan hendaklah diuji di Tapak Ujian EDM.

2.2 Semua EDM yang digunakan hendaklah diuji tiap-tiap 3 bulan.

2.3 Impak Ujian EDM adalah di bawah jagaan Pengarah Ukur Negeri. Oleh itu,

semua pengguna tapak ujian tersebut perlu menghubungi pejabat beliau.

2.4 Satu buku Rekod Ujian EDM hendaklah diadakan di Pejabat Pengarah
Ukur Negeri supaya suatu rekod lengkap semua alat EDM yang digunakan
dapat disimpan.

2.5 Cara ujian serta cara-cara menggunakan data-data ujian adalah tertara di

Perenggan 6 Lampiran A.

2.6 Ujian EDM hendaklah dibuat di atas borang khas yang disediakan sebagaimana
yang terkembar di Lampiran E. Borang tersebut hendaklah dikepilkan di
mukasurat hadapan buku kerjaluar dan satu salinannya diserahkan kepada
Pengarah Ukur Ngeri berkenaan.

2.7 Contoh penggunaan borang Ujian EDM adalah seperti di Lampiran F.

2.8 Cara-cara mengguna Tapak Ujian EDM serta penyelenggaraan dan
penjagaannya adalah seperti di Lampiran C.

